
EXEMPLO Nº 1: IGREXA, SANTA MARÍA DE TEBRA. 
Solicitude realizada no ano 2006 para segregar finca en dúas parcelas. 
No contorno sitúanse 2 parcelas destinadas a usos dotacionais polo PXOM: a Igrexa e o Cemiterio. 
Foron eliminadas do computo varias parcelas que carecen de fronte a viario público recoñecido na M.P. 
nº 2 do PXOM vixente. 
Trazada dunha delimitación a 50,00 m da parcela de orixe, computo do número de parcelas incluídas na 
delimitación total ou parcialmente que teñen fronte a viario incorporado ao PXOM coa M.P. nº 2. 
Coa información obtida formúlase o seguinte análise: 
Solicítanse 2 parcelas e existen 15 parcelas na delimitación de 50 m que teñen fronte a viario público. Non 
computa como parcela edificable a zona verde e si os dous equipamentos. 
A incidencia da solicitude no contorno clasificado como SNR resultaría: 2/15=0,1333 < 0,30. 
Polo que estaríamos na Situación A descrita, a segregación solicitada non ten influencia no núcleo, xa 
que aporta unicamente unha parcela a maiores das 15 existentes no contorno susceptibles de ser 
edificadas. Non procede considerar ningunha medida correctora no contorno delimitado. No contorno 
de estudo a proposta non desconfigura a tipoloxía do núcleo. 

 
Orto do ano 2003         Orto do ano 2009  

EXEMPLO Nº 2: PAZOS, TOMIÑO. 
Solicitude realizada no ano 2008 para segregar unha finca en cinco parcelas de resultado, conservando a 
edificación existente nunha delas. 
Foron eliminadas do computo varias parcelas que carecen de fronte a viario público recoñecido na M.P. 
nº 2 do PXOM vixente e as que se atopan clasificadas como solos rústicos. 
Trazada dunha delimitación a 50,00 m da parcela de orixe, computamos o número de parcelas incluídas 
na delimitación total ou parcialmente que teñen fronte a viario incorporado ao PXOM. 
Coa información obtida formúlase o seguinte análise: 
Solicítanse 5 parcelas e existen 18 parcelas na delimitación de 50,00 m que teñen fronte a viario público.  
A incidencia da solicitude no contorno clasificado como SNR resultaría: 5/18=0,27 < 0,30. 
Polo que estaríamos na Situación A descrita, a segregación solicitada apenas vai ter influencia no núcleo, 
xa que aporta unicamente catro parcelas a maiores das 18 existentes no contorno susceptibles de ser 
edificadas. Non procede considerar ningunha medida a maiores a establecer no núcleo, xa que apenas 
supón un incremento do 25% do número de parcelas no contorno. 

 
Orto do ano 2003      Orto do ano 2009  

EXEMPLO Nº 3: GÁNDARA, GOIÁN. 
Solicitude realizada no ano 2008 para segregar unha finca en sete parcelas de resultado. 
Trázase dunha delimitación a 50,00 m da parcela de orixe e computase do número de parcelas incluídas 
na delimitación total ou parcialmente que teñen fronte a viario incorporado ao PXOM coa M.P. nº 2. 
Coa información obtida formúlase o seguinte análise: 
Solicítanse 7 parcelas e existen 21 parcelas na delimitación de 50 m que teñen fronte a viario público e 
clasificación de SNR.  
A incidencia da solicitude no contorno clasificado como SNR resultaría: 7/21=0,33. Polo que 0,30<0,33 
< 0,60. 
Polo que estaríamos na Situación B descrita, a segregación solicitada ten incidencia moderada no 
núcleo, xa que incrementa nun 30% as parcelas a edificar no núcleo. Deberán estudarse o tamaño 
das parcelas de resultado respecto das existentes, o anchos viarios de acceso, que deberán ser suficientes 
para as demandas das parcelas novas e existentes, a relación entre parcelas edificadas e vacantes, o grao 
de compactidade do núcleo e a súa conformación morfolóxica.  
Na actualidade das 21 parcelas no contorno de 50,00 m 19 están edificadas e 1 vacante máis as 7 
propostas na segregación (1 en orixe). 
Cos datos anteriores realizamos a análise da tipoloxía existente no contorno de estudo: 
Delimitación a 50,00 m: 30.150,00 m2. 
Superficie de viario: 3.400,00 m2. 
Parcela de orixe: 6.300,00 m2. 
As parcelas propostas teñen unha media de 900 m2s: 6.300,00 /7= 900,00. E polo tanto superan en 50% 
a superficie mínima establecida polo PXOM para a ordenanza nº 8. 
As parcelas existentes previamente á segregación teñen unha media de (30.150,00 – 3.400,00)/21= 
26.750,00 / 21 = 1.274,00 m2. Polo tanto, a superficie das parcelas propostas é da orde do 70% da 
superficie das existentes (900/1274), polo que a implantación das novas parcelas supón unha 
densificación respecto do tamaño das parcelas. 
Por outra banda, no atinxe as parcelas edificadas: 
Das 21 parcelas iniciais 19 se atopan edificadas, polo que 19/21 o 90% das parcelas están 
construídas. 
Coa nova situación solicitada na segregación, das 27 parcelas que conformarán a delimitación, pararán a 
estar edificadas 19/27= 0,70, polo que se aportan un 30% de parcelas vacantes. 
A vista dos anteriores resultados, a segregación proposta ten parcelas axeitadas para o contorno, 
de dimensións similares as existentes na área de estudo e bastante superiores ás mínimas definidas no 
PXOM, así mesmo, non existen parcelas vacantes no contorno para a súa posta no mercado, polo 
que a incidencia de transformación no núcleo resulta baixa. 
Deberán garantirse anchos viarios suficientes para as demandas dos residentes, incrementando e dotando 
de aparcamento a maiores naquelas posicións máis axeitadas, estudar os accesos rodados as parcelas 
para permitir o cruce e estacionamento de vehículos. 
Estudar as obras de urbanización precisas para establecer de xeito conxunto as mesmas, gravando a cada 
parcela coa parte proporcional das mesmas independentemente do momento de construción da mesma. 
Neste exemplo consta saneamento público e abastecemento por traída veciñal, de non ser o caso 
deberíase avaliar a implantación de sistemas conxuntos ou optimizados para o contorno. 

EXEMPLO Nº 4: CARREGAL DE ARRIBA, AMORÍN. 
Solicitude foi realizada no ano 2003 para segregar finca en dez parcelas. 
No contorno sitúanse solos clasificados como rústicos e por tanto que deben ser excluídos da delimitación. 
Tamén se sitúan varias parcelas que carecen de fronte a viario público incorporado no PXOM. 
Trazase dunha delimitación a 50,00 m da parcela de orixe, computo do número de parcelas incluídas na 
delimitación total ou parcialmente clasificadas como Solo de Núcleo Rural e que teñen fronte a viario 
incorporado ao PXOM coa M.P. nº 2. 
Coa información obtida formúlase a seguinte análise: 
Solicítanse 10 parcelas e existen 21 parcelas na delimitación de 50 m que teñen fronte a viario público e 
clasificación de SNR.  
A incidencia da solicitude no contorno clasificado como SNR resultaría: 10/21=0,47. Polo que estaríamos 
na situación B: 0,30<0,47< 0,60. 
Polo que estaríamos na Situación B, a segregación solicitada ten unha moderada incidencia no 
núcleo, xa que incrementase o número de parcelas susceptibles de ser edificadas nun 50% 
respecto das existentes.  
Deberá estudarse o tamaño das parcelas de resultado respecto das existentes, a relación entre parcelas 
edificadas e vacantes, o grao de compactidade do núcleo e a súa conformación morfolóxica: forma, fronte, 
tamaño, etc. 
Na actualidade das 21 parcelas no contorno de 50,00 m soamente 4 están edificadas e 16 
vacantes máis as 12 propostas na segregación (1 en orixe). 
Coas datos anteriores formulamos a análise da desconfiguración do contorno de estudo: 
Delimitación a 50,00 m: 38.647,00 m2. 
Sup. viario: 2.900,00 m2. 
Sup. SR: 6.062,00 m2. 
Sup. SNR sen fronte a viario público: 1.692,00 m2. 
Parcela de orixe: 8.485,00 m2. 
As parcelas propostas teñen unha media de 849 m2s: 8.485,00 /10= 849,00.  Superiores á mínima 
establecida polo PXOM. 
As parcelas existentes previamente á segregación teñen unha media de (38.647,00 – 2.900,00- 
6.062,00-1.692,00)/21 = 27.993,00/21 = 1.333,00 m2. Polo tanto a superficie das parcelas de resultado 
son da orde da un terzo inferiores das existentes no núcleo. 
Como resultado da segregación proposta, as novas parcelas teñen de media (20 existentes e 10 
propostas): (338.647,00 – 2.900,00- 6.062,00-1.692,00)/(20+10) = 27.993,00/ 30 = 933,00 m2. As 
parcelas medias na nova proposta converxen coas propostas na segregación, definindo unha 
nova parcela media para o contorno de estudo. 
Por outra banda, no que atinxe as parcelas edificadas: 
Das 21 parcelas iniciais, unicamente se atopan edificadas 4, polo tanto o 80% da delimitación atópase 
vacante. 
Coa nova situación, das 30 parcelas de resultado unicamente estarán edificadas (4/30=0,13), da orde do 
10% das parcelas que se conformarán da delimitación de estudo. Neste contorno non existe demanda de 
parcelas para edificar, a proposta busca unha compactación que altera a tipoloxía no contorno de estudo. 
As licenzas para estas parcelas realizáronse de xeito consecutivo, iniciando as obras con celeridade, como 
se observa nas ortofotos seguintes: 



 
Orto do ano 2003      Orto do ano 2006 
 
A vista dos anteriores resultados, a segregación obxecto de solicitude propón a alteración do 
modelo de asentamento, aportando, produce unha compactación e densificación da área obxecto de 
estudo e non se corresponde coa evolución do contorno e do núcleo rural tradicional. 
 
Sobre as parcelas foron resoltos os servizos urbanísticos básicos con medios individuais: cada parcela ten 
o seu pozo e a súa depuradora, o que contribúe a un modelo pouco axeitado de implantación; nesta 
proposta debería estudarse a viabilidade de implantar servizos comúns para as parcelas de resultado, 
reservando un espazo para elementos necesarios no contorno: prazas de aparcadoiro no exterior e 
depuradoras conxuntas e captacións de augas colectivas que permitan un menor mantemento e garantan 
que se minimizan as posibilidades de contaminación no contorno. Tamén pode observarse que na maioría 
dos casos foron construídas piscinas, cun maior consumo de recursos. 
Deberían terse introducido condicións estéticas diferenciadas para cada parcela, que impida que se 
constrúan modelos propios da periferia urbana de baixa densidade, xa que o contorno de estudo, era no 
seu inicio de carácter claramente rural e de explotacións agrícolas, hoxe completamente alterado e 
modificado. 
Este tipo de modificacións sobre a tipoloxía do núcleo, deben implementar medidas correctoras tendentes 
á mellora da prestación dos servizos e de protección da paisaxe rural que non fagan deste espazo un 
espazo descontextualizado. 
Do resultado das anteriores medidas correctoras desprenderanse unha serie de determinacións 
vinculantes para cada parcela de resultado que deberán incorporarse na ficha correspondente que 
sirve de base para o documento pro forma. 

EXEMPLO Nº 5: MONTE, SOBRADA. 
Solicitude foi realizada no ano 2005 para segregar finca en doce parcelas. 
No contorno sitúanse solos clasificados como rústicos e por tanto que deben ser excluídos da delimitación.  
Trazada dunha delimitación a 50,00 m da parcela de orixe, compútase do número de parcelas incluídas 
na delimitación total ou parcialmente clasificadas como Solo de Núcleo Rural e que teñen fronte a viario 
incorporado ao PXOM coa M.P. nº 2. 
Coa información obtida formúlase a seguinte análise: 
Solicítanse 12 parcelas e existen 18 parcelas na delimitación de 50 m que teñen fronte a viario público e 
clasificación de SNR.  
A incidencia da solicitude no contorno clasificado como SNR resultaría: 12/18=0,66. Polo que estaríamos 
na Situación C: 0,60<0,66. 
A segregación solicitada ten unha importante incidencia no núcleo, xa que increméntase o 
número de parcelas susceptibles de ser edificadas en máis do 60% respecto das existentes.  
Deberá estudarse o tamaño das parcelas de resultado respecto das existentes, a relación entre parcelas 
edificadas e vacantes, o grao de compactidade do núcleo e a súa conformación morfolóxica: forma, fronte, 
tamaño, etc. 
Na actualidade das 18 parcelas no contorno de 50,00 m soamente 8 están edificadas e 10 
vacantes máis as 12 propostas na segregación (1 en orixe). 
Coas datos anteriores formulamos a análise da desconfiguración do contorno de estudo: 
Delimitación a 50,00 m: 35.735,00 m2. 
Sup. viario: 3.247,00 m2. 
Sup. SR: 4.172,00 m2. 
Parcela de orixe: 7.799,00 m2. 
As parcelas propostas teñen unha media de 650 m2s: 7.799,00 /12= 650,00.  Concordantes coa mínima 
establecida polo PXOM. 
As parcelas existentes previamente á segregación teñen unha media de (35.735,00 – 3.247,00 – 
4.172,00)/18 = 28.316,00/18 = 1.573,00 m2. 
Polo tanto a superficie das parcelas de resultado son da orde de unha terceira parte das existentes no 
núcleo. 
Como resultado da segregación proposta, as novas parcelas teñen de media (17 existentes e 12 
propostas): (35.735,00 – 3.247,00 – 4.172,00)/(17+12) = 28.316,00/ 29 = 975,00 m2. As parcelas 
medias na nova proposta son un terzo superiores as formuladas na proposta situándose entre 
as iniciais e as propostas (máis do dobre superiores), definindo unha nova parcela media para 
o contorno de estudo. 
Por outra banda, no que atinxe as parcelas edificadas: 
Das 18 parcelas iniciais, se atopan edificadas 9, polo tanto o 50% da delimitación se atopa vacante. 
Coa nova situación, das 29 parcelas de resultado unicamente estarán edificadas (8/29=0,28), algo menos 
do 30% das parcelas que se conformarán da delimitación de estudo. Neste contorno non existe demanda 
de parcelas para edificar, a proposta busca unha compactación artificial que altera a tipoloxía no contorno 
de estudo, establecendo una nova parcela media conformada por parcelas no mínimo da ordenanza e 
parcelas de máis dobre do establecido no PXOM, nunha conformación dispar e pouco cohesionada do 
núcleo. 
Sobre estas parcelas solicitáronse 4 licenzas que se atopan iniciadas as obras sen que se teña rematado 
ningunha delas por moitos anos, como se observa nas ortofotos seguintes: 
 



 
Orto do ano 2003      Orto do ano 2023 
 
A vista dos anteriores resultados, a segregación obxecto de solicitude propón a alteración 
completa do modelo de asentamento, produce unha compactación e densificación da área obxecto 
de estudo que non se corresponde co contorno inmediato. 
 
O conxunto debería de implementar os servizos urbanísticos existentes para a súa prestación de xeito 
colectivo, deberían, ademais, revisarse os estándares mínimos de servizos: espazos de aparcamento, de 
esparexemento e equipamentos para a área completa do núcleo rural. Reservando un espazo para estes 
servizos e buscando a integración co contorno existente.  
Deberían terse introducido condicións estéticas diferenciadas para cada parcela, que impidan que se 
constrúan modelos propios da periferia urbana de baixa densidade, xa que o contorno de estudo era de 
moi baixa densidade e carácter rural, un estudo da paisaxe debería de dar as pautas para que as novas 
construcións se integren cunha densidade moi elevada nun contorno pouco construído. 
Este tipo de modificacións sobre a tipoloxía do núcleo, deben implementar medidas correctoras 
tendentes á mellora da prestación dos servizos e de protección da paisaxe rural que non fagan desde 
espazo un espazo descontextualizado.  
Do resultado das anteriores medidas correctoras desprenderanse unha serie de determinacións 
vinculantes para cada parcela de resultado que deberán incorporarse na ficha correspondente que 
sirve de base para o documento pro forma. 

